Қара зеремен байланысты кейбір үкімдер
Аса Мейірімді, ерекше Рахымды Аллаһтың атымен
Әлемдердің Раббысы – Аллаһқа мақтау-мадақтар, Пайғамбарымыз Мухаммадқа, оның отбасы мүшелеріне және барлық сахабаларына Аллаһтың игілігі мен сәлемі болсын!
Ал содан кейін:
Қара зере ешбір ауруды қалдырмай барлық аурудан шипа ма, әлде тек кейбір аурулардан ғана ем бе?
Абу Хурайрадан (Аллаһ оған разы болсын) ол Аллаһ Елшісінің (оған Аллаһтың игілігі мен сәлемі болсын) қара зере туралы былай деп айтқанын естігені туралы жеткізіледі: «Ол өлімнен басқа барлық аурудан ем болып табылады». Әл-Бухари 5688, Муслим 2215.
Пайғамбардың (оған Аллаһтың игілігі мен сәлемі болсын) «барлық аурудан ем» деген сөздерінің бірнеше түсіндірмесі бар.
Кейбіреулер бұл сөздер кең ауқымды мағынаны қамтитынын айтқан, сол себепті қара зере – хадистің айқын мағынасынан түсінетініміздей, кез-келген аурудан шипа. Басқалар болса, Пайғамбардың (оған Аллаһтың игілігі мен сәлемі болсын) сөздері – астарында шектеуді білдіретін жалпылама ғана, сол себепті қара зере – кейбір аурулардан ем, бірақ барлығынан емес екендігін айтқан.
Хафиз Ибн Хәжар (Аллаһ оны рахым етсін) былай деді: “Кейбіреулер «барлық аурудан» деген сөздер зеренің суық тию ауруларын емдейтінін, ал безгек ауруларын онымен емдемейтінін білдіретінін айтқан. Әл-Хаттаби былай деді: «Пайғамбардың (оған Аллаһтың игілігі мен сәлемі болсын) «барлық аурудан» деген сөздері – (бұл) астарында шектеуді меңзейтін түіндеу, себебі табиғатта барлық ауруларға (шипа болатындай) қасиеттері бар өсімдік жоқ. Ал бұл сөздердің мағынасы қара зеренің ылғалдың ықпалымен өршитін барлық аурулардан ем екенінде». Абу Бакр бин әл-‘Араби былай деді: «Дәрігерлердің пікірі бойынша, бал қара зереге қарағанда барлық ауруға дәрі ретінде мейлінше сәйкес келеді. Бірақ бұған қарамастан, балды қолдану науқасқа зиян тигізетін аурулар бар. Және егер Аллаһ Тағаланың бал туралы айтқан «Онда адам баласы үшін шипа бар» («ән-Нәхл» сүресі, 69-аят) деген сөздері «адамдар үшін көптеген ауруларға шипа» деп тәпсірленетін болғандықтан, қара зереге қатысты мұндай тәпсір тіпті дұрыс болады»”. Қз.: «Фатх әл-Бәри» 10/144.
Ибн әл-Қайим (Аллаһ оны рахым етсін) былай деді: “Пайғамбардың (оған Аллаһтың игілігі мен сәлемі болсын) «барлық аурудан ем» деген сөздері Аллаһ Тағаланың (мағыналық аудармасы) «Ол (дауыл) Раббыңның әмірімен әр нәрсені тас-талқан етеді» деген сөздері іспеттес. Яғни құртып жоюға болатын барлық нәрсенің жоқ етеді” 
Имам Абу Мухаммад бин Абу Жәмра былай деді: «Адамдар бұл хадисті көп талқылаған әрі дәрігерлердің, және зеремен түрлі-түрлі тәжірибелер жүргізген адамдардың пікірлеріне сүйеніп, оның жалпы мағынасын шектеді. Бірақ бұл пікірдің қателігі айқын-ақ, себебі егер біз дәрігерлерге сенетін болсақ, онда өз ойынан сөйлемейтін адамның сөздері (сол сөздердің) ақиқаттылығын мойындап, оларға сенуге тіпті лайықтырақ». Қз.: «Фатх әл-Бәри» 10/145.
Хадисте аурулардан шипа туралы жалпы түрде сөз болып тұрғанына хадистің айқын мағынасы нұсқайды, әрі сондай-ақ «өлімнен басқа» деген сөздер жалпы мағынадан жекелеп ерекшелеу болып табылады. Себебі егер сөздердің жалпыламалығы болмағанда, мұндай ерекшелеудің мән-мағынасы болмас еді, ал өлімді ерекшелеу өлімнен басқасының барлығы қара зерені қолданумен емделуге келетініне нұсқайды. Қз.: «‘Умда әл-Қари» 31/301.
Бірақ шипа осыған кедергі келтіретін факторлардың болмауына әрі қажетті шарттардың болуына тәуелді.
Себеп әрқашан өзінен кейін салдарды жетелей бермейтіндігі туралы
Кейбіреулер қара зерені қолданса да аурулары жазылмайтын жағдайлар болады. Ендеше, мәселе неде болғаны? Бұған шейхул-Ислам (Аллаһ оны рахым етсін) тамаша түсіндірме берді: «Себеп өзімен салдарды алып келуі міндетті емес. Тұқым өсіп-өнуі үшін оны егіп, жаңбырмен суару жеткіліксіз ғой. Бұл үшін сондай-ақ Аллаһтың қалауымен осы өсімдікті өсіретін жел қажет, бұған кедергі жасайтын факторлардың жоқ болуы да қажет, әрі қажетті жағдайлардың болуы да керек, ал бұның барлығы Аллаһтың алдын ала жазмышы мен алдын ала реттеуіне қарай жүзеге асады. Баланың дүниеге келуі де сол сияқты. Бұл үшін ұрықтың әйелдің жатырына түсуі жеткіліксіз. Себебі ұрық жатырға түссе де, алайда бала пайда болмайтын жағдайлар қаншама! Себебі жаратылысты Аллаһ қалауы қажет. Тек содан кейін ғана әйел бала көтереді, ұрық оның жатырында дамиды, әрі бұған кедергі келтуріші факторлар артта қалып әрі қажетті жағдайлар болғанда, оның басқа да даму сатылары аяқталады» Қз.: «Мәжму‘ әл-Фатауа» 8/70.
Шейх Ибн Баз (Аллаһ оны рахым етсін) былай деді: “Көп адамдарға Құран оқу әрі басқа да сол сияқты жасайтын себептері ешқандай пайда келтірмейді. Өйткені себеп салдарға жетелеуі үшін қажетті барлық шарттар сақталуы әрі барлық кедергілер жойылуы керек. Себебі егер әр науқас Құран оқуы немесе дәрі-дәрмек ішуі арқылы шара қолдана салысымен жазылып отырғанда, ешкім де өлмес еді. Бірақ шипа Аллаһтың қолында (Ол Пәк әрі Жоғары) және егер Ол ем болуын қаласа, себептерді пайдаға асырады, ал егер қаламаса, ешқандай шаралар пайда әкелмейді” Қз.: «Мәжму‘ Фатауа Ибн Баз» 8/61.
Қара зерені қолданудың тәсілдері
Хафиз Ибн Хәжар қара зерені қолданудың әдісі ауруға байланысты түрленетінін айтып өткен. Ол былай деді: «Қара зере кез-келген аурудан ем болып табылатының мәнісі оны қолданудың тәсілі аурудың өзіне байланысты екендігінде. Сол себепті ол кейде таза күйде қолданылады, кей кезде ұсақталған күйде, кейде жеке, ал кейде әлдебір нәрсенің құрамында қолданылады, кейде оны ішеді, кейде шайнайды, кейде мұрынға тамызады, кейде таңғышпен бірге орап қояды т.с.с.» Қз.: «Фатх әл-Бари» 10/144.
Қара зерені қолданудың тәсіліне қатысты осы істе тәжірибесі бар адамға немесе қара зеренің емдік сипаттары мен оның дертке қалай әсер ететіні анықталған тәжірибелерге негізделген қазіргі заманауи медициналық зерттеулерге жүгіну қажет. 
Халид бин Са’дтан оның былай деп айтқаны жеткізіледі: “Біз жолға шықтық, әрі жолда бізбен бірге болған Ғалиб бин Абжар ауырып қалды. Біз Мединаға кіргенімізде оған Ибн Абу ‘Атиқ қалын сұрап келді, ол: «Қара зерені алыңдар да, оны майдалаңдар, сосын пайда болған майдың бірнеше тамшысын мұрынның әр қуысына тамызыңдар. Ақиқатында, Айша маған Пайғамбардың (оған Аллаһтың игілігі мен сәлемі болсын) былай деп айтқанын естігенін айтып берді: «Ақиқатында, бұл қара зере өлімнен басқа барлық аурудан шипа болып табылады»”. Әл-Бухари № 5687.
Осыдан шыға келе қара зерені ауру түріне қарай қандай да бір тәсілмен қолдануда тұрған ештеңе жоқ. Бірақ не жеке тәжірибе арқылы, немесе ғылыми зерттеулер жолымен мұндай тәсіл пайда тигізетіні дәлелденген болуы керек деген шартпен ғана.
Әрі соңында әлемдердің Раббысы – Аллаһқа мақтау-мадақтар болсын!
Дереккөз: «Саляф – Форум»

